
A Strage di u BALKAN 

Una memoria spartuta 

Charlotte MATTEI, u 13 d’aprile 2024 Calvi 

 

➢  Sintise 

1. Presentazione  di a lastra  (croce, petra, locu) 

2. U cuntestu storicu : A prima Guerra mundiale ; a navigazione maritima di u 

currieru, u battellu u Balkan, a cumpagnia Fraissinet.  

3. Racontu di u navifraghju 

4. Allerghera di a riflezzione 

 

U duvere di memoria, riflezzione  nantu  à a sparita in mare, u dirittu, psiculogicu di e 

vittime. 

Una ricuniscenza tardiva hà creatu un evenimentu memuriale cù a forza assuciativa . 

U silenziu hè nutritu da u dulore è a mancanza d’infurmazione. 

Solu a ricunniscenza, face avanzà. 

 

 

1. Prisentazione di a lastra  

 A lastra di a Rivellata hè posta in memoria à  i civili spariti in mare. Omi, donne, zitelli 

è militari in permissionne morti u 16 d’agostu di u 1918. U memuriale, stantara di a 

strage  di u navifraghju di u Balkan. Sta lastra cumandata da a merria di Calvi risponde 

à u duvere di memoria ch’elllu porta u pesu di a storia. Hè un fattu simbolicu forte. 

U bilanciu hè di 437 morti è 101 sopravivanti. Una realità di a guerra in fine cunnisciuta 

da tutti. Si pò dì ancu una minima riparazione postu chi l’onori militari sò stati elli resi 

80 anni dopu à i civili è militari affundati in mare.   

Omu sà, chì solu a ricunniscenza, u racontu memuriale facenu avanzà u riparu di e 

victime . 



A croce alzata di pettu à u mare  face pettu à u  vechju fanale di a Rivellata.  A 

petra scelta di a citadella di Calvi hè  zuccata  di figure di donne, zitelli è militari, 

rammenta tutti quelli chì sò smariti ind’è sta strage.   

 

2. U cuntestu storicu : a guerra 14/18, a navigazione maritima in Corsica 

Per via di a so pusizione geugrafica a Corsica avia custituitu una vera reta di 

navigazione maritima. Da poi u 1830 u serviziu di u currieru era assiguratu  da 

a cumpagnia Fraissinet. In u 1874 diventa u serviziu pustale di a Corsica. À u 

principiu di a guerra i battelli  novi è rapidi  cum’è  GOLU ; LIAMONE è CORTE 

2 funu riquisiziunati da a marina naziunale  di più  a mubilisazione  hà privatu 

una parte di u so equippagiu. U serviziu pustale hè fattu da i vapori : 

Balkan, Iberia è Peillon. 

D’Aostu di u 1918 ùn ci hè micca periculu nant’à u mare corsu a vittoria hè vicinu 

è mancu un battellu assigurendu u serviziu pustale hè statu silaratu.   

 

Prima guerra mundiale di 14/18  

Si sà chì a Corsica hà persu una parte impurtante di a so pupulazione. Per via 

di a mubiliziazione di i so omi più alta chè a norma è i so suldati à spessu 

mandati in prima ligna à u fronte.  Si conta più di 11 000 mila morti. A notte di u 

16 agostu 1918, à qualchi mesi di l’armistiziu, una tragedia maritima à pochi 

chilometri di Calvi hè disgraziosamente accaduta. Una  disgrazia di più. 

Quì in faccia à a Rivellata  u batellu à vapore Balkan fù silaratu da u sottu marinu 

tedescu UB 38.  

Hè a più grande tragedia maritima di a storia di a Corsica . 

A notte di u 15 è 16 Agostu di u 1918 u batellu à vela è à vapore u « BALKAN » di a 

cumpagnia maritima FRAISSINET chì assicureghja a traversata  Marsiglia-Bastia era 

statu riquisiziunatu per purtà currieru è passageri. U battellu  « Balkan » custruitu in u 

1882, misura 79,24 metri di longu 11,31 metri di largu. Hà una putenza di 1500 cv  

 

3. Racontu di u nufragiu  

 

À 9 ore di matina U Balkan parte da Marsiglia incù un altru battellu di currieru le 

« Peillon » chì avia da ghjunghje in Aiacciu. Facenu strada inseme lumi spenti  

sottu à a scorta  di u turpigliore « Borée ». Ci era quantuque un penseru ma a 

regula di a guerra lascia pretende chì i batelli di passageri civili è currieri ùn 

eranu turpigliati.  

À 10 ore di sera u mare era bellu, l’omi eranu nantu à u ponte è cuntenti di 

vultassine in casa soia sia per permisionne sia per vacanze à ritruvà a so 

ghjente. Parechji eranu partuti da Marsiglia. U nostru babbone Vincent Grisolia 

chì campava in Parrigi è i so figliulucci Suzanne è Ange eranu nant’à stu 

battellu. A nostra caccara Subilia era firmata in Parigi chì avia da parte più tardi.  



Pensu cum’è sempre à u ritornu di i corsi ind’è i so paesi. Un ritornu impurtante 

pè l’esiliati dinù à  l’epica.  A guerra era per finì è l’armistiziu era vicinu  vicinu… 

À 1 ora è 25  fù turpigliatu  da un sottumarinu  tedescu « UB 48 ». U BALKAN  

S’annega in menu di 20 minuti, u cummandante GIORGI di Macinaghju hè 

mortu nant’à u colpu, l’uffiziale radio, Armand Gavini ùn hà pussutu mandà a 

chjama. Ci era à bordu 519 passageri. U marinare di guardia vede à tribordu un 

sottu marinu chì si « cunfonde incù i marosuli »  troppu tardi  una turpiglia  pichja 

u battellu pè daretu. In qualchi minuti u batellu s’addirizza, e cale si empienu 

d’acqua è tocca u fondu.  

 

A notte In mare : 

Sette navicelle sò staccate è ùn ponu tene à tuttu u mondu. 

A vitezza di a strage hè stata tremenda, L’uffiziali sò statti morti, parechje 

ghjente vive si ritovanu soli in mare. E più vile manere pè campà si passanu in 

mare, à chì luttava pè a so vita, arripiccati à tavulacce, d’altri nant’à e barcelle  

sò stati ore è ore in mare à luttà tutta a notte à mezu à i mughji di donne è di 

zitelii. Parechji nutavanu è anu cappiatu pianu pianu da a fatica.  

Longu longu quelli chì anu avutu a furtuna d’esse nant’à u batellu sò ancu 

diventati gattivi… 

A strage hè dinù chì mancu un battellu di succorsu fù mandatu. L’omi eranu 

guidati da u fanale di a Rivellata. 

 

U succorsu : e vittime anu luttatu tutta a notte in spera di un sucorsu. Ciò chì si 

hè passatu ghjè chì voltu 4 ore di matina l’idraviò vedenu u navifraghju è 

mandanu i succorsi. 

À 5 chilometri i riscapati sò surcossI da un battellu è parechji sò messi à 

l’ospitale di Calvi. 

 

U SILENZIU ÙN HÈ MICCA UN SCORDU. Stu racontu vene à ricurdacci di a 

viulenza di u mare, di e guerre è sopra à tuttu face spechju cù e tragedie 

oghjinche cum’è quella di i migranti morti in u mediterranniu, di i civili tombi ind’è 

e guerre in Auropa è à e so fruntiere. À pochi chilometri di a Corsica. 

Pè e vittime famiglie, un navifraghju ghjè una scossa fisica è murale infinita. 

U sparitu in mare torna à u nunda. Riduce l’orizonte di quelle è quelli chì 

l’aspetteranu sempre. 

